
1. Պետական գույքի կառավարման կոմիտե
	20.07.2020թ.

	
	N 01/09.3/5372-2020

	Արագ փչացող սննդամթերքի միջազգային փոխադրումների և այդպիսի փոխադրումների համար օգտագործվող հատուկ սարքավորումների մասին համաձայնագրով «Պետական գույքի կառավարման մասին» ՀՀ օրենքի կարգավորման շրջանակում ՀՀ համար գույքային պարտավորություններ նախատեսող դրույթներ առկա չեն։
	Ընդունվել է։

	

	
2. ՀՀ սննդամթերքի անվտանգության տեսչական մարմին

	05․08․2020թ․

	
	 N 15․1/4903-20

	Առաջարկություններ չկան։

	

	

	3․ ՀՀ արդարադատության նախարարություն
	05.04.2021թ.

	
	N01/14.2/8019-2021 

	Համաձայնագրում թեև առկա չեն Հայաստանի Հանրապետության օրենքին հակասող կամ նոր օրենքի ընդունում նախատեսող նորմեր, սակայն այն պարունակում է օրենքի փոփոխություն նախատեսող նորմեր:
Մասնավորապես, Համաձայնագրի հավելված 1-ի ենթահավելված 1-ով նախատեսվում է ջերմամեկուսացվող, սառեցվող, մեխանիկորեն սառեցվող, տաքացվող կամ մեխանիկորեն սառեցվող և տաքացվող սարքավորումների՝ չափանիշներին համապատասխանությունը ստուգելու ընթացակարգերը, իսկ հավելված 1-ի ենթահավելված 2-ով արագ փչացող սննդամթերքի փոխադրման համար օգտագործվող հատուկ սարքավորումների պաղեցնող և ջեռուցիչ սարքերի ջերմամեկուսացման և արդյունավետության չափման և ստուգման  մեթոդներն ու ընթացակարգերը և այլ դրույթներ, որոնք պետք է ամրագրվեն «Ավտոմոբիլային տրանսպորտի մասին» ՀՀ օրենքում:
Միաժամանակ հայտնում ենք, որ Համաձայնագիրը ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի  4-րդ և 5-րդ կետերի  և «Միջազգային պայմանագրերի մասին» ՀՀ օրենքի 10-րդ հոդվածի 2-րդ մասի 4-րդ և 5-րդ կետերի դրույթների հիմքով:
Ըստ Համաձայնագրի 16-րդ հոդվածի 3-րդ կետի, թույլատրվում է վերապահում անել միայն 15-րդ հոդվածի 2-րդ և 3-րդ կետերի մասով, հետևաբար, Համաձանագրի 18-րդ հոդվածի 4-րդ կետով վերապահում անելն արգելված է: Բացի այդ, վերը նշված հոդվածով կարգավորվում են Համաձայնագրում փոփոխություններ կատարելուն առնչվող իրավահարաբերություններ, որում վերապահում կատարելու մասին դրույթ առհասարակ առկա չէ:
Ինչ վերաբերվում է Համաձայնագրի 16-րդ հոդվածով նախատեսված վերապահումով միանալու նպատակահարմարության հարցին, գտնում եմ, որ սույն Համաձայնագրի կատարման համար իրավասու հանդիսացող մարմինը պետք է գնահատի վերոնշյալ դրույթներով վերապահում կատարելու նպատակահարմարությունը՝ հաշվի առնելով Համաձայնագրի կարգավորման առարկան, դրանով սահմանված փոխադարձ իրավունքներն ու պարտականությունները և ապագա հնարավոր վեճերի լուծման նախընտրելի տարբերակը: Ի համեմատություն բանակցությունների՝ արբիտրաժային գործընթացը կարող է լինել ավելի ծախսատար, իսկ կազմավորված արբիտրաժային դատարանի կողմից ընդունված որոշումը ենթակա է պարտադիր կատարման:
	Ընդունվել է։
 «Միջազգային պայմանագրերի մասին» ՀՀ օրենքի 18-րդ հոդվածի 4-րդ կետի դրույթների հիմքով, եթե ՀՀ վավերացրած միջազգային պայմանագրից բխում է, որ պետք է ընդունվի նոր օրենք, կամ պետք է փոփոխություններ կատարվեն գործող օրենքում, ապա Կառավարությունը միջազգային պայմանագրի ուժի մեջ մտնելուց հետո՝ երեք ամսվա ընթացքում օրենքով սահմանված կարգով ՀՀ ԱԺ քննարկմանն է ներկայացնում օրենքում փոփոխություններ կատարելու կամ նոր օրենք ընդունելու մասին օրենքի նախագիծ։

Ընդունվել է։














Ընդունվել է։

	

	4․ ՀՀ ֆինանսների նախարարություն

	24․07․2020թ
N 01/5-2/11083-2020 

	Համաձայնագրում առկա է դրույթ (15-րդ հոդված՝ կողմերի միջև ծագած վեճերի լուծման հետ կապված (դատական) ծախսեր), որի համապատասխան պայմանների ի հայտ գալու դեպքում և համաձայնագիրն առանց 16-րդ հոդվածի վերապահումով ստորագրելու, վավերացնելու կամ վերջինիս միանալու պարագայում կարող է հանգեցնել Հայաստանի Հանրապետության համար ֆինանսական պարտավորությունների առաջացմանը, այդ թվում՝ ծախսերի ավելացմանը¸ որի չափը հնարավոր չէ գնահատել համապատասխան տվյալների բացակայության պատճառով:
	ՉԻ ընդունվել։
ՀՀ էկոնոմիկայի նախարարությունը, ոպես իրավասու մարմին նատակահարմար է գտնում միանալու Համաձայնագրին առանց վերապահման, քանի որ տվյալ դեպում Համաձայնագրում առկա են դրույթներ, որոնք կարգավորում են վեճերի առաջացման դեպքերը։ Ինչպես նաև կարևորում ենք այն փաստը որ վերապահումով միանալու դեպքում Կողմերի միջև ևս կարող են առաջանալ ֆինանսական ծախսեր, որոնց չափը հնարավոր չէ գնահատել։ 
	

	5․ ՀՀ արտաքին գործերի նախարարություն

	30․03․2021թ․
N 1111/11735-21

	Ի կատարումն ՀՀ վարչապետի ս.թ. մարտի 22-ի 02/06.15/8954-2021 հանձնարարականի և, ի պատասխան, ՀՀ էկոնոմիկայի նախարարության ս.թ. մարտի 25-ի 01/3677-2020 գրության հայտնում ենք հետևյալը.
Բազմակողմ միջազգային պայմանագրի պարագայում և, անհրաժեշտության դեպքում, «Միջազգային պայմանագրերի մասին» օրենքի 11-րդ հոդվածի 1-ին մասի 9-րդ կետի համաձայն, Հայաստանի Հանրապետության արտաքին գործերի նախարարությունը՝ իրավասու մարմնին է ներկայացնում Հայաստանի Հանրապետության վերապահման տեքստի նախագիծը, իսկ այլ կողմերի կատարած վերապահումների դեպքում՝ դրանց նկատմամբ հնարավոր առարկությունների վերաբերյալ նախագիծը՝ արտաքին գործերի նախարարության եզրակացությամբ:
Ինչ վերաբերում է «Արագ փչացող սննդամթերքի միջազգային փոխադրումների և այդպիսի փոխադրումների համար օգտագործվող հատուկ տրանսպորտային սարքավորումների մասին» Համաձայնագրի 16-րդ և 18-րդ հոդվածներով նախատեսված վերապահում անելու անհրաժեշտությանը, ապա ՀՀ արտաքին գործերի նախարարությունը այդ հարցում կարևորում է իրավասու գերատեսչության կարծիքը:
	Ընդունվել է։

	

	13․ ՀՀ տարածքային կառավարման և ենթակառուցվածքների նախարարություն

	26.03.2021թ․
N ՍՊ//7284-2021

	ՀՀ տարածքային կառավարման և ենթակառուցվածքների նախարարությունը չի առարկում Արագ փչացող սննդամթերքի միջազգային փոխադրումների և այդպիսի փոխադրումների համար օգտագործվող հատուկ սարքավորումների մասին համաձայնագրին 18-րդ հոդվածի 4-րդ կետով, ինչպես նաև 16-րդ հոդվածով նախատեսված վերապահումով Հայաստանի Հանրապետության միանալուն:
	[bookmark: _GoBack]Չի ընդունվել է։
ՀՀ էկոնոմիկայի նախարարությունը, ոպես իրավասու մարմին նատակահարմար է գտնում Համաձայնագրին միանալու առանց վերապահման, քանի որ տվյալ դեպում Համաձայնագրում առկա են դրույթներ, որոնք կարգավորում են վեճերի առաջացման դեպքերը։

